
EMENDI TAD-DISPOZIZZJQNI]IET PRATTICI GHALL-IMPLIMENTAZZJONI TAR-REGOLI TAL-
PROCEDURA TAL-QORTI GENERALI [2025/810]

IL-QORTI GENERALI,
wara li rat I-Artikolu 243 tar-Regoli tal-Procedura taghha;
wara li rat id-Dispozizzjonijiet Pratti¢i ghall-Implimentazzjoni tar-Regoli tal-Pro¢edura tal-Qorti Generali;

billi kkunsidrat li, fil-kuntest tal-formulazzjoni mill-gdid tad-Dispozizzjonijiet Pratti¢i ghall-Implimentazzjoni tar-Regoli tal-
Procedura, il-Qorti Generali dde¢idiet li ma kellux jitfassal rapport ghas-seduta sommarju fir-rinviji ghal decizjoni
preliminari, u dan sabiex issegwi l-appro¢¢ imhaddan mill-Qorti tal-Gustizzja, li ma baqghetx tfasslu fil-kawzi kollha
mressqa quddiemha, konformement mal-emenda tal-Istatut tal-Qorti tal-Gustizzja tal-Unjoni Ewropea permezz tar-
Regolament (UE, Euratom) Nru 741/2012 tal-Parlament Ewropew u tal-Kunsill tal-11 ta’ Awwissu 2012 i jemenda
I-Protokoll dwar I-Istatut tal-Qorti tal-Gustizzja tal-Unjoni Ewropea u I-Anness I tieghu (GU 2012, L 228, p. 1);

billi kkunsidrat i, fir-rikorsi diretti, ir-rapport ghas-seduta sommarju jikkostitwixxi ghodda ta’” gestjoni tal-process li
ghandha tippermetti i tithejja sintezi tal-kawza billi jingabru jew jigu fformulati mill-gdid il-motivi u l-argumenti tal-
partijiet;

billi kkunsidrat, madankollu, li t-tfassil b’'mod generali tieghu ghandu impatt ekonomiku, billi jikkawza volum ta’ xoghol ta’
traduzzjoni sinjifikattiv, kif ukoll impatt procedurali, b’'mod partikolari fuq it-tul tal-istanza, peress li jkollu jigi ffinalizzat,
tradott u nnotifikat, bhala principju, tliet gimghat gabel is-seduta;

billi kkunsidrat li, sabiex jigi ffacilitat l-izvolgiment malajr u ffokati tal-istanza b'mod i jkun konsistenti ma’ gestjoni
proattiva tal-kawzi, ghandu jigi previst li rapport ghas-seduta sommarju ghandu jitfassal biss meta -Qorti Generali jew
I-Imhallef Relatur igisu li dan ikun opportun fl-interess ta’ amministrazzjoni tajba tal-gustizzja;

wara li kkunsidrat li r-rapporti ghas-seduta mfassla fseduta komuni jikkostitwixxu l-uniku mezz li jippermetti li jinkiseb
gharfien tal-motivi u tal-argumenti tal-partijiet kollha fil-kawzi li jkunu s-suggett ta’ tali seduta;

wara li kkunsidrat i, fil-prattika, it-tfassil ta’ rapport ghas-seduta wiehed fcerti seduti komuni jista’ jkun utli, izda ma
huwiex previst esplicitament fil-formulazzjoni attwali tad-dispozizzjoni;

wara li kkunsidrat li, fis-seduti komuni, ir-rapport ghas-seduta ta’ kull kawza jitfassal bil-lingwa tal-kawza ta’ din il-kawza u
jindirizza biss il-kontenut ta’ din l-istess kawza, filwaqt li l-lingwi tal-kawza fil-kawzi li jkunu s-suggett ta’ seduta komuni
jistghu jkunu differenti;

wara li kkunsidrat li, ghal ragunijiet ta’ amministrazzjoni tajba tal-gustizzja, ghandu ghalhekk jigi previst li rapport ghas-
seduta sommarju ghandu jitfassal separatament ghal kull wahda mill-kawzi kkoncernati mis-seduta komuni jew
kollettivament ghal dawn il-kawzi kollha, sakemm il-Qorti Generali jew I-Imhallef Relatur ma jidde¢idux mod iehor, u li
dan ir-rapport ghandu jigi nnotifikat lill-partijiet kollha kkonvokati ghal din is-seduta bil-lingwi tal-kawza kollha tal-kawzi
kkoncernati;

TADOTTA DAWN L-EMENDI TAD-DISPOZIZZJONIJIET PRATTICI GHALL-IMPLIMENTAZZJONI TAR-REGOLI TAL-PROCEDURA TAL-
QORTI GENERALI:

Artikolu 1

Il-punti 210 u 211 tad-Dispozizzjonijiet Pratti¢i ghall-Implimentazzjoni tar-Regoli tal-Proc¢edura tal-Qorti Generali (!)
huma emendati kif gej:

“210.  Meta -Qorti Generali jew l-Imhallef Relatur igisu li jkun opportun fl-interess ta’ amministrazzjoni tajba tal-
gustizzja, l-Imhallef Relatur ghandu jfassal rapport ghas-seduta sommarju li jservi ghall-preparazzjoni tas-
seduta ghas-sottomissjonijiet orali. II-Qorti Generali ghandha taghmel l-ahjar li tista’ sabiex tliet gimghat
gabel is-seduta tghaddi lir-rapprezentanti tal-partijiet ir-rapport ghas-seduta sommarju.

211.  Meta I-Qorti Generali tiddec¢iedi li torganizza seduta ghas-sottomissjonijiet orali komuni ghal diversi kawzi
skont I-Artikolu 106a tar-Regoli tal-Procedura, rapport ghas-seduta sommarju ghandu jitfassal separatament
ghal kull wahda mill-kawzi kkoncernati jew kollettivament ghal dawn il-kawzi kollha, sakemm il-Qorti
Generali jew I-Imhallef Relatur ma jiddecidux mod iehor. Dawn ir-rapporti jew dan ir-rapport ghandhom jigu
nnotifikati lill-partijiet kollha kkonvokati ghal din is-seduta bil-lingwi tal-kawza kollha tal-kawzi kkoncernati.”

Artikolu 2

Dawn l-emendi tad-Dispozizzjonijiet Prattici ghall-Implimentazzjoni tar-Regoli tal-Procedura tal-Qorti Generali ghandhom
jigu ppubblikati fII-Gurnal Uffi¢jali tal-Unjoni Ewropea.

Huma ghandhom jidhlu fis-sehh fl-1 ta’ Gunju 2025.

Maghmul fil-Lussemburgu, id-9 ta’ April 2025.

Ir-Registratur 1I-President
V. DI BUCCI M. VAN DER WOUDE

() GUL2024/2097, 12.8.2024, rettifika fil-GU L 2024/90651, 24.10.2024.

